
				এই পাতাটির মুদ্রণ সংশোধন করা প্রয়োজন। 
পভোজ।
৩৭
+
এবং নিজের জন্য এক গেলাস এল এবং এক পাইপ তামাক ফরমাইশ করিল, এবং তারপর হেমন্তের স্নিগ্ধ প্রদোষে বাহিরে বেঞ্চির উপর সরাইওয়ালা ও ব্রাউনদের একজন পুরাতন ভৃত্যের সহিত বসিয়া যথাচিত ধীরতার সহিত এই অনন্যসাধারণ সুখভােজ্যগুলির সুবিচারে প্রবৃত্ত হইল। এবং পরদিনের পুরস্কারলভার্থ পাকা খেলােয়াড়দের ভালরকম সমাগম হইবে কি না, এবং চল্লিশ বৎসর আগেকার যে সমুদায় জবর পেলা হইয়াছিল সেই সব বিষয়ের চর্চা করিতে লাগিল, এবং টম তাহার সমস্ত চক্ষু কর্ণ বিস্তৃত করিয়া সেই সমুদয় শুনিতে লাগিল ।
কিন্তু পরদিন সকালে যে কি আনন্দ তাহা বর্ণনা করে কাহার সাধ্য। গির্জা হইতে সুললিত তানে ঘণ্টা-ধ্বনি হইতে লাগিল, এবং বু বেঞ্জি মহা আড়ম্বরে চাকরদের হলে দেখা দিল, গায়ে ঝকমকে নীল কোট তায় পিতলের বােতাম, পরনে পুরান হলদে হাফ ইজার, পায়ে একজোড়া পট্টিওয়ালা বুটজুতা (এই জুতা সে টমের পিতামহের আমলে সাফ করিয়াছিল এবং তাহার নিকট উত্তরাধিকারসূত্রে প্রাপ্ত হইয়াছিল), হাতে একটা মােটা কাটাগাছের ছড়ি, বােতামের ধরায় পিঙ্ক এবং ন্যাভেণ্ডার ফুলের একটি ছােট তােড়া মোজা। এই বেশে সে টমকে ভাল পােষাক পরাইয়া এবং ইজারের পকেটে দুটি নূতন চকচকে শিলিং দিয়া তাহার হাত ধরিয়া মেলার দিকে লইয়া গেল। অন্ততঃ এদুজনকে দেখিয়া তাহায় যে উৎসবের আমােদ পূর্ণমাত্রায় উপভােগ করিবে তাহার সন্দেহের কারণ ছিল না।
তাহারা পা চালাইয়া চলিল এবং গির্জাপ্রাঙ্গনে যখন উপস্থিত হইল তখন দেখিল যে সমস্ত মাঠটি গ্রামিক লােকে ভরিয়াগিয়াছে, পুরুষদের পরনে পরিষ্কার সাদা পিরান অথবা ভেলভিটিন কি ফাটিয়ানের

